
1. Նախագծի ընդունման անհրաժեշտությունը      
	Նախագծի ընդունումը բխում է «Նյութական պահուստի մասին» Հայաստանի Հանրապետության օրենքի 6-րդ հոդվածի 3-րդ մասի պահանջներից, որոնցով սահմանված է, որ ռազմավարական պաշարների պահուստում ներառվող դեղերի և բժշկական նշանակության գույքի անվանացանկը, կուտակման նորմերը և ժամանակացույցը սահմանում է Կառավարությունը:  
2.  Ընթացիկ իրավիճակը և իրավական ակտի ընդունման անհրաժեշտությունը.  
  	Ներկայում գործող ՀՀ կառավարության 2020 թվականի դեկտեմբերի 24-ի N 2144-Ն որոշմամբ հաստատված ռազմավարական պաշարների պահուստում ներառվող դեղերի և բժշկական նշանակության գույքի անվանացանկում առկա են մի շարք դեղեր, որոնք ՀՀ-ում պետական գրանցում չունեն կամ կիրառությունից դուրս են եկել: Բացի այդ, անհրաժեշտություն է առաջացել վերանայել նաև ռազմավարական պաշարների պահուստում ներառվող դեղերի և բժշկական նշանակության գույքի անվանացանկը, կուտակման նորմերը և ժամանակացույցը: 
3. Ընթացիկ իրավիճակը և խնդիրները

	Հաշվի առնելով, որ գործող ՀՀ կառավարության 2020 թվականի դեկտեմբերի 24-ի N 2144-Ն որոշման դրույթները նախագծով մեծամասամբ ենթարկվել են փոփոխության, ինչպես նաև ռազմավարական պաշարների պահուստում ներառվող դեղերի և բժշկական նշանակության գույքի անվանացանկը և ռազմավարական պաշարների պահուստում ներառվող դեղերի և բժշկական նշանակության գույքի կուտակման նորմերն ու ժամանակացույցը ամբողջությամբ վերանայվել են` նպատակահարմար է համարվել ուժը կորցրած ճանաչել վերոնշյալ իրավահարաբերությունները կարգավորող իրավական ակտը և դրանք կարգավորել նոր իրավական ակտով:  
4. Կարգավորման նպատակը և բնույթը
	Նախագծի նպատակն է հաստատել ռազմավարական պաշարների պահուստում ներառվող դեղերի և բժշկական նշանակության գույքի անվանացանկը  և կարգավորել ռազմավարական պաշարների պահուստում ներառվող դեղերի և բժշկական նշանակության գույքի կուտակման նորմերը և ժամանակացույցիը:  	Առողջապահության նախարարության կողմից մշակվել է ռազմավարական պաշարների պահուստում ներառվող դեղերի և բժշկական նշանակության ապրանքների նոր անվանացանկ, նախկին 47 անվանում դեղի և 51 անվանում բժշկական նշանակության գույքի փոխարեն, Նախագծով առաջարկվում է 66 անվանում դեղ և 58 անվանում բժշկական նշանակության գույք: Նոր անվանացանկը մշակվել է նեղ մասնագետների հետ քննարկման արդյունքում՝ հաշվի առնելով 44 օրյա պատերազմի ժամանակ առաջացած կարիքները: Ցանկում ներառվել են ՀՀ-ում պետական գրանցում ունեցող դեղեր:
 5. Նախագծի մշակման գործընթացում ներգրավված ինստիտուտները և անձինք
	Իրավական ակտի նախագիծը մշակվել է ՀՀ առողջապահության նախարարության աշխատակիցների կողմից:
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը չի բխում ռազմավարական կամ ծրագրային որևէ փաստաթղթից:

